ՀԻՄՆԱՎՈՐՈՒՄ
«ՍԵՎԱՆԱ ԼՃԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Ընթացիկ իրավիճակը և իրավական ակտի ընդունման անհրաժեշտությունը
[bookmark: _GoBack]«Սևանա լճի մասին» օրենքում փոփոխություն կատարելու մասին» օրենքի (այսուհետ՝ Օրենք) նախագծի ընդունումը պայմանավորված է 2025 թվականի սեպտեմբերի 19-ի Տարածքային զարգացման և շրջակա միջավայրի նախարարական կոմիտեի նիստի N ԿԱ/276 արձանագրության 1.1-րդ կետով տրված հանձնարարականի կատարումն ապահովելու անհրաժեշտությամբ։
Հաշվի առնելով, որ տարեկան ծրագրով նախատեսված բյուջետային ֆինանսավորմամբ իրականացվող միջոցառումներն արդեն իսկ ներառված են տվյալ տարվա պետական բյուջեում, առաջարկվում է օրենքի 13-րդ հոդվածի 41-րդ մասը շարադրել նոր խմբագրությամբ:
Փոփոխությունը պայմանավորված է այն հանգամանքով, որ նշված օրենսդրական կարգավորումը, ժամկետների առումով որոշակի խոչընդոտներ Է առաջացնում ծրագրերի ցուցանիշների սահմանման համար, քանզի դրանցում ներառված միջոցառումների որոշ ֆինանսական և ոչ ֆինանսական ցուցանիշներ ձևավորվում են հաջորդ տարվա տարեսկզբին, իսկ տվյալ տարվա բյուջետային հայտը ներկայացվում է ընթացիկ տարվա սեպտեմբեր ամսին և հաստատվում է նոյեմբեր-դեկտեմբեր ամիսներին: Ուստի առաջարկվում է պետական բյուջեի մասին օրենքի նախագծերի կազմում տարեկան ծրագիրը ԱԺ ներկայացնելու պահանջը հանելու և դրա փոխարեն ծրագիրը ՀՀ կառավարության հաստատմանը պետական բյուջեի հաստատումից հետո երկամսյա ժամկետում ներկայացնելու այլընտրանքի կիրառումը։
2. Առաջարկվող կարգավորման բնույթը
Առաջարկվող փոփոխությունով նախատեսվում է տարեկան ծրագրի կատարման վերաբերյալ ամենամյա հաշվետվությունը Կառավարության կողմից Ազգային ժողով ՀՀ պետական բյուջեի նախագծում ներկայացնելու պահանջը փոխարինել դրանց՝ պետական բյուջեի հաստատումից հետո Կառեավարության կողմից հաստատմամբ։
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
«Սևանա լճի մասին» օրենքում փոփոխություններ կատարելու մասին Հայաստանի Հանրապետության օրենքի նախագիծը մշակվել է շրջակա միջավայրի նախարարության կողմից:
Օրենքի նախագիծը տեղադրված է իրավական ակտերի նախագծերի միասնական www.e-draft.am կայքում` հասարակությանն իրազեկելու նպատակով:
4. Ակնկալվող արդյունքը
Օրենքի նախագծի ընդունմամբ ակնկալվում է Հայաստանի Հանրապետության պետական բյուջեի օրենքի նախագիծը Ազգային ժողով ներկայացնելիս չծանրաբեռնել լրացուցիչ ծրագրերով։
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
«Սևանա լճի մասին» օրենքում փոփոխություններ կատարելու մասին» օրենքի նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազեցում չի նախատեսվում։
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Սույն նախագիծը համապատասխան է Հայաստանի Հանրապետության կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» №1902-Լ որոշման հավելված № 1-ի 5-րդ «Շրջակա միջավայրի նախարարություն» բաժնի 2-րդ կետին և 2021 թվականի օգոստոսի 18-ի «Հայաստանի Հանրապետության Կառավարության ծրագրի մասին» № 1363-Ա որոշման հավելվածի 4.10 «Շրջակա միջավայրի պահպանություն» բաժնին։
